
 

ᑐᓂᔭᒃᓴᓕᐊᖅ ᓄᓇᕘᑉ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᒡᖏᑕ ᑲᑎᔨᖏᓄᑦ 

ᐆᒧᖓ: ᑐᑭᓯᐅᒪᔾᔪᑎ:  X                                          ᐃᓱᒪᓕᐅᒐᒃᓴᖅ: 

ᕿᒥᕐᕈᖁᔭᖅ: ᓄᑖᕈᖅᓯᒪᔪᑦ ᖃᓄᐃᑦᑑᓂᐊᑕ ᐅᓪᓗᖁᑎᓕᐊᖏᒍᓪᓗ  ᑕᔅᓱᒧᖓᖓ ᐊᑯᓐᓂᐊᒍᑦ ᐊᐅᓚᑦᑎᔾᔪᑦ ᐸᕐᓇᐅ ᑕ 

ᑐᕌᖓᔪᖅ ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᑕᕆᐅᑉ ᓴᐳᒻᒥᔭᖅ ᐃᓂᖓᓄᑦ. 

 

ᐱᒋᐊᕐᕕᖓ 

 

(a) ᖃᓄᖅ ᕿᒥᕐᕈᔭᒃᓴᖅ ᐊᒃᑐᐊᓂᖃᒻᒪᖔᑦ ᐆᒪᔪᓕᕆᔨᕐᔪᐊᒃᑯᑦ ᑲᒪᒋᔭᕆᐊᓕᖏᓄᑦ 

ᐃᓗᐊᓂ ᔫᓂ 2026, ᐊᐅᓚᑦᑎᖃᑎᒌᑦ ᑲᑎᒪᔨᖏᑦ, ᑲᑐᔾᔨᓪᓗᑎᒃ ᐊᐅᓚᑦᑎᓲᑦ ᑲᑎᒪᔨᑦ ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᑕᕆᐅᕐᒥ 

ᓴᐳᒻᒥᔭᒧᑦ ᐃᓂᐊᓄᑦ (NMCA), ᕿᓂᓛᓐᓂᖏᑕ ᑲᑎᒪᔨᖏᓐᓂᒃ NWMB ᐊᖏᖅᑕᐅᔪᒪᓂᕐᒥᒃ ᐃᓗᓕᕆᔭᖏᓄᑦ ᐃᓚᖏᑕ 

ᑕᓪᓗᕈᑎᐅᑉ ᐃᒪᖓᑕ NMCA ᐊᑯᓐᓂᖅᓱᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑖᓂᒃ (IMP) ᐱᔾᔪᑎᖃᖅᑐᑦ ᐆᒪᔪᓂᒃ ᑲᒪᒋᔭᖃᓐᓂᕐᒧᑦ.  

 

(b) ᖃᓄᐃᒻᒪᑦ ᕿᒥᕐᕈᔭᒃᓴᖅ ᓴᖅᑭᑕᐅᕙ ᑎᒥᖓᓄᑦ 

ᓯᕗᓂᐊᑕ ᑐᓐᓂᔭᐅᓚᐅᖅᑎᓐᓇᒍ ᑖᓐᓇ IMP ᑲᑎᒪᔨᖏᓄᑦ NWMB ᐊᖏᖅᑕᐅᓇᓱᒡᓗᑎᒃ ᑕᐃᑲᓂ ᔫᓂ 2026 ᑲᑎᒪᓂᐊᓄᑦ, 

ᐸᕐᓇᐃᔨᑦ ᑲᑎᒪᔨᕋᓛᖏᑦ ᐱᓕᕆᐋᖃᖅᑐᑦ ᓯᕗᓕᐅᕆᔭᖃᖅᖢᑎᒃ ᓴᓇᔭᐅᕙᓪᓕᐊᓂᖓᓄᑦ ᐸᕐᓇᐅᑎᓕᐊᖓᑦ IMP 

ᐊᑐᕈᒪᓯᒪᖕᒪᑕ ᓄᑖᕈᖅᑐᓂᒃ ᓴᖅᑭᓯᒪᔪᓂᒃ ᑲᑎᒪᔨᖏᓄᑦ NWMB ᐊᐅᓚᔾᔭᒋᐊᖅᓯᒪᔪᓄᑦ ᐅᓪᓗᒥᒧᑦ, ᐱᖃᓯᐅᔾᔭᑦ ᖃᓂᓛᑦ 

ᓄᓇᓕᖕᓄᒃ, ᐃᓚᐅᖃᑕᐅᔪᑦ ᑎᒥᖏᑦ, ᐊᒻᒪᓗ ᑭᒃᑯᓕᒫᓂᒃ ᑐᓴᕆᐊᕋᓲᑎᓄᑦ, ᐃᓚᖃᖅᖢᑎᒃ ᑭᖑᓂᐊᒍᑦ ᐊᑐᕆᐊᓕᑦ ᐊᒻᒪᑦᑕᐅᖅ 

ᓂᕆᐅᒋᔭᑦ ᐅᓪᓗᒋᓪᓗᐊᖅᑕᖏᑦ ᐱᔭᕇᖅᓯᓂᕐᒧᑦ. ᑭᖑᓪᓕᖅᐹᖅ ᓄᑖᕈᖅᑐᓄᑦ ᐅᓂᒃᑳᑦ ᑐᓂᔭᐅᓪᓗᑎᒃ ᑲᑎᒪᔨᖏᓄᑦ NWMB 

ᑕᖅᑭᐊᓂ ᐊᒃᑐᕝᕙ 2024. 

 

ᐸᕐᓈᖑᔪᖅ IMP ᑐᓂᐅᓇᓱᒃᑐᖅ ᑲᑎᒪᔨᖏᓄᑦ NWMB ᐊᖏᖅᑕᐅᖁᓪᓗᒍ ᑕᖅᑭᐊᓂ ᔫᓂ ᒪᓕᒃᖢᒍ ᐊᑐᖁᔭᐅᓯᒪᔪᑦ ᐃᓗᐊᓂ 

ᐊᖏᕈᑎᐊᓛᖅ 5 ᓄᓇᕘᑉ ᐊᖏᕈᑎᒻᒪᕆᐊᓂ, ᐊᒻᒪᓗᑦᑕᐅᖅ ᐊᒡᒍᖅᓯᒪᔮᒍᑦ 7 ᐃᓄᖕᓄᑦ ᐊᒃᑐᐃᔪᓄᑦ ᐱᕚᓪᓕᐅᑎᓄᓪᓗ 

ᐊᖏᕈᑎᖓᒥ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA. ᑭᓯᐊᓂᓕ, ᐱᑕᖃᓐᓇᓂ ᐆᒪᔪᑦ ᐊᐅᓚᑦᑎᔾᔪᑎᖏᑦ ᓄᖅᑲᖓᔾᔪᑎᓂᒃ 

ᐊᒃᑐᐃᒐᔭᖅᑐᓐ ᐃᓄᐃᑦ ᐱᔪᓐᓇᐅᑎᒃᑯᑦ-ᐊᒃᑐᐊᔪᓂᒃ ᓴᖅᑭᑕᐅᓯᒪᔪᑦ ᐃᓗᐊᓂ ᓄᓇᕘᑉ ᐊᖏᕈᑎᒻᒪᕆᐊᑕ ᐅᒃᑑᑕᐅᔪᓂᒃ ᑕᕝᕙᓂ 

ᐸᕐᓈᖑᔪᖅ IMP. ᐊᐅᓚᑦᑎᔾᔪᑎᓐ ᑲᒪᒋᔾᔪᑎᖏᑦ ᐊᒃᑐᐊᓂᓖᑦ ᐆᒪᔪᓕᕆᓂᕐᒧᑦ (ᓲᕐᓗ ᑭᒡᓕᓯᓂᐊᒐᑦ ᓄᖅᑲᖅᑎᑦᑎᔪᑦ 

ᐊᑎᖃᖃᑕᐅᖏᑦᑐᓄᑦ) ᓴᓇᔭᐅᓯᒪᔪᑦ ᐊᖏᓕᒋᐊᖅᑯᓪᓗᒍ ᓴᐳᒻᒥᔭᐅᓂᖏᑦ ᐆᒪᔪᖏᑦ ᐊᒻᒪᓗᑦᑕᐅᖅ ᓇᔪᖅᐸᒃᑕᖏᑕ ᐃᓂᓄᑦ. 

 

(c) ᐊᑑᑎᓛᑦ ᓴᖅᑭᑕᐅᔪᒃᓴᑦ ᑖᒃᑯᐊᓗ ᑕᑯᒃᓴᕈᖅᓯᒪᔪᑦ ᐊᒃᑐᐊᓂᖃᖅᑐᑦ ᕿᒥᕐᕈᔭᒃᓴᒧᑦ 

ᑕᓪᓗᕈᑎᐅᑉ ᐃᒪᖓᑕ NMCA ᑕᕆᐅᕐᒥ ᓴᐳᒻᒥᔭᐅᔪᖅ ᐃᓂᒋᔮ ᐃᓂᓪᓚᖓᔪᖅ ᖁᑦᑎᖕᓂᐊᒍᑦ ᐅᑭᐅᖅᑕᖅᑑᑉ ᕿᑭᖅᑖᓘᑉ 

ᐅᐊᖕᓈᓂ ᐃᓚᖃᕆᓪᓗᓂ ᓄᓇᐅᔪᓂᒃ ᐃᓂᒋᔭᓂᒃ (ᐊᖏᔪᓪᓚᕇᑦ ᐱᖓᓱᑦ ᐃᓐᓈᕈᐃᑦ ᐃᕙᕝᕕᐅᓲᑦ ᐊᒻᒪᓗ ᕿᑭᖅᑕᓕᒫᑦ 

ᒥᑭᓐᓂᖅᓴᑦ 400 ᕼᐊᒃᑎᐋᓂᒃ). ᑲᑐᔾᔨᓪᓗᑎᒃ ᐊᐅᓚᑦᑎᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᑦᑕᐅᖅ ᑲᓇᑕᐅᑉ 

ᒐᕙᒪᑐᖃᖏᑦ (ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐊᒻᒪᓗ ᐃᖏᕐᕋᔪᓕᕆᔨᕐᔪᐊᑦ ᑲᓇᑕᒥ). ᐃᓄᖕᓄᑦ 

ᐊᒃᑐᐃᓂᖃᖅᑐᓄᑦ ᐱᕚᓪᓕᐅᑎᓄᓪᓗ ᐊᖏᕈᑎᒥᒃ ᐊᑎᓕᐅᕆᓯᒪᔪᑦ ᑕᕝᕗᖓ ᑕᓪᓗᕈᑎᐅᑉ ᐃᒪᖓᑕ NMCA ᐊᕐᕌᒍᒥ 2019,  

ᑭᓯᐊᓂᓕ ᓴᖅᑭᑕᐅᓂᖓ ᐃᓂᖓ ᐊᖅᑐᖢᒍ ᑖᓐᓇ ᑲᓇᑕᐅᑉ ᑲᓇᑕᒥ ᑕᕆᐅᕐᒥ ᓴᐳᒻᒥᔭᐅᔪᑦ ᐃᓂᖏᓄᑦ ᐱᖁᔭᕐᔪᐊᑉ ᓱᓕ 

ᑲᔪᓯᒋᐊᖅᓯᒪᙱᑦᑐᖅ ᐅᓪᓗᒥᒧᑦ. ᐃᓚᖓ ᐊᓂᒍᕆᐊᓕᖓᑦ ᓴᖅᑮᓇᓱᖕᓂᐊᒍᑦ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA 

ᐱᔭᕇᖅᓯᓂᖅ ᐸᕐᓈᖑᔪᒥᒃ IMP. 

ᐸᕐᓈᖑᔪᖅ IMP ᑐᑭᒧᐊᕆᓂᐊᕐᒪᑦ ᑲᒪᒋᔭᐅᓂᐊᓄᑦ ᑕᓪᓗᕈᑎᐅᑉ ᐃᒪᖓᑕ NMCA ᐊᑯᓐᓂᐊᑕ ᐃᓗᐃᑦᑑᔪᖅ 10-ᐊᕐᕌᒍᓄᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᓴᓇᔭᐅᓂᐊᓂ ᐃᓗᐊᓂ ᑕᓪᓕᒪᑦ ᐊᕐᕌᒍᐃᑦ ᓴᖅᑭᑕᐅᓂᖓᑕ ᓴᐳᒻᒥᔭᖅ NMCA. ᑖᓐᓇ 

ᓴᓇᔭᐅᓂᖓ ᓯᕗᓕᐅᕆᔭᐅᓯᒪᔪᖅ ᐸᕐᓇᐃᔨᑦ ᑲᑎᒪᔨᕋᓛᖏᓄᑦ, ᐃᓚᖃᖅᖢᑎᒃ ᒪᕐᕉᖕᓂᒃ ᑭᒡᒐᖅᑐᐃᔨᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓂᒃ, ᐊᑕᐅᓯᖅ ᒥᕐᖑᐃᖅᓯᕝᕕᓕᕆᔨᒃᑯᓐᓂ, ᐊᑕᐅᓯᒃᑲᓐᓂᕐᓗ ᑭᒡᒐᖅᑐᐃᔪᖅ ᓄᓇᕘᑉ ᒐᕙᒪᒃᑯᖏᓂᒃ, ᐸᕐᓈᖑᔪᖅ 

IMP ᑐᓴᖅᑎᑕᐅᓯᒪᔪᖅ ᐅᓄᖅᑐᐄᖅᓱᐋᖑᔪᒃᑯᑦ ᑐᓴᕋᓱᐊᕆᔭᑦᑎᒍᑦ ᐊᒃᑐᐊᓂᖃᖅᑐᓂᒃ ᓄᓇᓕᐅᔪᓂᒃ, ᐊᒻᒪᓗ ᐱᖃᖃᑕᐅᔪᓂᒃ 

ᐃᓚᖃᖅᖢᑎᒃ ᑭᒃᑯᓕᒫᖑᔪᓂᒃ. ᓄᓇᓖᑦ ᐊᒃᑐᐊᓂᖃᖅᑐᓐ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA ᐅᑯᐊᖑᔪᑦ ᐊᐅᓱᐃᑦᑐᖅ 

(Grise Fiord), ᖃᐅᓱᐃᑦᑐᖅ (Resolute Bay), ᐃᒃᐱᐊᕐᔪᒃ (Arctic Bay), ᒥᑦᑎᒪᑕᓕᒃ (Pond Inlet), ᐃᓚᖃᕆᓪᓗᑎᒃ 

ᑲᖏᖅᑐᒑᐱᖕᒥᑦ (Clyde River). 



 

ᐸᕐᓈᖑᔪᖅ IMP ᐃᓚᖃᕆᕗᖅ ᑕᐅᑦᑐᒐᕆᔭᒥᒃ ᐅᓂᒃᑳᖅᑐᖅ ᑕᑯᔭᐅᔪᒪᔪᒥᒃ ᓯᕗᓂᒃᑯᑦ ᐃᓕᖅᑯᓯᖓᓂᒃ ᑕᕝᕙᓂ ᑕᓪᓗᕈᑎᐅᑉ 

ᐃᒪᖓᑕ NMCA ᐃᓗᐊᒍᑦ 15-20 ᐊᕐᕌᒍᖏᑕ; ᑲᒪᒋᔭᖃᖅᑐᓄᑦ ᑕᑯᒃᓴᕈᖁᔭᐅᔪᑦ ᐃᓗᐃᑦᑑᓇᓱᒃᖢᑎᒃ ᑕᑯᒃᓴᕈᕋᓱᒃᑕᑦ 

ᐊᓂᒍᒐᒃᓴᑦ ᐊᑐᖅᑕᐅᑎᓪᓗᒍ ᑖᓐᓇ ᐸᕐᓈᖑᔪᖅ IMP, ᐊᒃᑐᐊᔪᓪᓗ ᑎᑭᑕᒃᓴᓕᐊᑦ ᐊᑐᓃᖓᔪᒥᒃ ᑐᕌᖅᑕᖃᖅᑐᑦ ᓇᓗᓇᐃᕈᑎᑦ 

ᖃᓄᑎᒋ ᑲᔪᓯᓂᖃᖅᓯᒪᖕᒪᖔᑦ ᑕᑯᒃᓴᕈᖅᑕᐅᔪᒪᔪᓄᑦ; ᐊᒻᒪᑦᑕᐅᖅ ᑭᒡᓕᓯᓂᐊᒐᖅ ᓄᓇᖑᐊᒃᑯᑦ ᐸᕐᓈᖑᔪᖅ ᐃᓂᓪᓚᐃᔪᖅ 

ᐊᐅᓚᑦᑎᓂᒃᑯᑦ ᑐᕌᒐᕆᔭᓄᑦ ᐊᔾᔨᒌᖏᑦᑐᑦ ᐃᒪᕆᔭᖏᑕ ᐃᓗᐊᓂ ᑕᓪᓗᕈᑎᐅᑉ ᐃᒪᖓᑕ NMCA ᐊᒡᒍᖅᑐᖅᖢᒍ ᑭᒡᓕᖃᖅᑐᓄᑦ 

ᐊᕕᒃᑐᖅᓯᒪᔪᓄᑦ. ᑭᒡᓕᓯᓂᐊᖃᓐᓂᖅ ᐅᓂᒃᑳᖃᕆᓪᓗᑎᒃ ᑭᓱᓂᒃ ᐱᔭᒃᓴᖃᕈᓐᓇᓐᓂᖏᑕ ᐃᓗᐊᒍᑦ ᐃᓂᓕᐊᑦ, ᖃᖓᒃᑯᓪᓗ  

ᑕᒃᑯᐊ ᐊᑐᕋᔭᓐᓂᖏᑕ, ᐊᑐᓐᓂᐊᖅᑐᓪᓗ ᑭᒡᓕᓯᓂᐊᕈᑎᓕᐊᑦ, ᐃᓄᐃᑦ ᐱᔪᓐᓇᐅᑎᖏᓄᑦ-ᑐᙵᔪᑦ ᐊᖓᓇᓱᖕᓃᑦ ᐃᓄᐃᓪᓗ 

ᐃᓕᖅᑯᓯᑐᖃᒻᒥᒍᑦ ᐊᑐᓲᑐᖃᖏ ᑭᒡᓕᓯᓂᐊᖑᔪᓂᒃ, ᑕᐃᒪᙵᓕᒫᖅ. ᑖᒃᑯᐊ ᑭᒡᓕᓯᓂᐊᕆᔭᑦ ᐊᒡᒍᖅᑕᐅᓯᒪᕗᑦ ᑐᕙᖃᖅᑐᒧᑦ-  

ᑕᖅᑭᖏᓄᑦ ᑭᒡᓕᓯᓂᐊᕈᑎᖏᓄᑦ ᐸᕐᓈᖑᔪᓂᒃ ᐊᒻᒪᑦᑕᐅᖅ ᓯᑯᐃᖅᓯᒪᓕᖅᑎᓪᓗᒍ ᑕᕆᐅᖓᓄᑦ ᑭᒡᓕᓯᓂᐊᒐᒥᒃ ᐸᕐᓈᖑᓯᒪᔪᒥᒃ, 

ᐱᐅᓛᒥᒃ ᑭᒡᒐᖅᑐᐃᔪᓐᓇᖁᓪᓗᒍ ᐊᑐᖅᑕᐅᓪᓚᕆᓲᖑᔪᓄᑦ ᑕᖅᑭᕆᔭᖏᒍᑦ ᑐᕙᖃᓐᓂᐅᑉ ᐃᒪᐃᓐᓇᐅᓂᕆᔮᑕᓗ. 

(d) ᓂᕆᐅᒋᔭᐅᔪᖅ ᐅᓪᓗᒋᓪᓗᐊᖅᓴᑕᖏᑦ ᐊᑐᕆᐊᓕᑦ ᐅᓂᒃᑳᕆᔭᐅᓗᓂ ᐅᖃᐅᓯᑐᐃᓐᓇᒃᑯᑦ ᕿᒥᕐᕈᔭᒃᓴᖅ 

(ᐃᓚᒋᔭᐅᓇᑎᒃ ᐊᐱᖅᑯᑎᖏᑦ/ᐅᖃᐅᓯᐅᔪᓪᓗ). 

ᑖᒃᑯᐊ ᐸᕐᓇᐃᔨᑦ ᑲᑎᒪᔨᕋᓛᖏᑦ ᐅᓂᒃᑳᖃᓐᓂᐊᖅᑐᑦ 15-ᒥᓂᑦᓯᒥᒃ ᖃᓄᐃᑦᑑᓂᖏᑕ ᐃᓗᓕᕆᔭᖏᑦ ᑕᕝᕙᓂ ᐸᕐᓈᖑᔪᖅ IMP, 

ᓄᑖᕈᖅᓯᒪᔪᑦ ᓴᖅᑭᓕᓵᕐᓂᑯᑦ, ᑭᖑᓂᐊᒍᓪᓗ ᐊᑐᖅᑕᐅᔭᕆᐊᖃᕋᔭᖅᑐᓄᑦ. 

 

ᑐᓴᕆᐊᕋᓲᑎᕗᑦ 

• 2018 - 2019 ᓄᓇᓕᖕᓂᑦ ᑐᓴᕆᖃᕈᑎᕗᑦ: ᑐᓴᕆᐊᕋᓱᓚᐅᖅᑐᒍᑦ ᐱᒋᐊᕐᖑᐅᑎᒧᑦ IMP ᓄᓇᓕᐅᔪᓂᒃ ᐅᑯᓂᖓ 

ᐊᐅᓱᐃᑦᑐᖅ (Grise Fiord), ᖃᐅᓱᐃᑦᑐᖅ (Resolute Bay), ᐃᒃᐱᐊᕐᔪᒃ (Arctic Bay), ᒥᑦᑎᒪᑕᓕᒃ (Pond Inlet), 

ᐃᓚᖃᕆᓪᓗᑎᒃ ᑲᖏᖅᑐᒑᐱᖕᒥᑦ (Clyde River) ᑲᑎᖅᓱᐃᓇᓱᒃᖢᑕ ᑐᑭᓯᐅᒪᔾᔪᑎᒃᓴᑦᑎᓐᓂᒃ ᑭᓱᓂᒃ ᐃᓄᖏᑦ ᐃᓗᐊᓄᑦ 

ᑎᑎᕋᖁᔨᖕᒪᖔᑕ ᐸᕐᓈᖑᔪᒧᑦ IMP. ᐸᕐᓇᐃᔨᑦ ᑲᑎᒪᔨᕋᓛᖏᑦ ᑲᑎᒪᖃᑎᖃᖅᖢᑎᒃ ᕼᐋᒪᓚᒃᑯᑦ ᑲᑎᒪᔨᖏᓂᒃ, ᐊᖑᓇᓱᒃᑎ 

ᑎᒥᖁᑎᖏᓐᓂᒃ ᐊᒻᒪᓗᑦᑕᐅᖅ ᓄᓇᓕᐅᑉ ᑎᒥᒋᔭᖏᓐᓂᒃ ᐃᓄᓕᒫᖅᑎᑦᑎᓪᓗᑎᒡᓗ ᑐᓴᐅᒪᖁᔭᐅᓪᓗᑎᒃ. 158 ᐃᓄᐃᑦ 

ᑲᑎᒪᓂᕐᓄᑦ ᐅᐸᒍᑎᓚᐅᖅᑐᑦ. ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᓕᖅᖢᑎᒃ ᑐᓴᖅᑕᒥᓂᒃ ᑲᑎᒪᓂᐅᔪᓂᒃ ᐅᐃᒍᓪᓗᓂᔾᔪᒃ 

ᑕᕝᕗᖓ ᐸᕐᓈᖑᔪᖅ IMPᒧᑦ. 

• 2018 - 2019 ᐱᖃᖃᑕᐅᔪᓂᒃ ᐃᓚᐅᑎᑦᑎᓂᕗᑦ: ᐃᓚᐅᖃᑕᐅᔪᑦ ᐳᓚᕋᑏᓐ ᐅᒥᐊᕐᔪᐊᖏᓄᑦ, ᐅᓯᑲᖅᑕᖅᑏᓐ, 

ᐅᔭᕋᓐᓂᐊᖅᑏᓐ, ᐳᓚᕋᑦᑐᓕᕆᔨᓪᓗ ᓴᓇᔪᓕᕆᔨᒋᓲᖏᑦ, ᐃᓚᖃᖅᖢᑎᒃ ᒐᕙᒪᐅᖏᑦᑐᓄᑦ ᑎᒥᖏᓂᒃ ᖃᐅᔨᓴᖅᑎᓂᓪᓗ, 

ᐱᖃᑕᐅᑎᑕᐅᓚᐅᖅᑐᑦ ᐅᓂᒃᑳᕝᕕᐅᓪᓗᑎᒃ, ᑲᑎᒪᖃᑎᒋᔭᐅᓪᓗᑎᒃ, ᐊᒻᒪᓗ ᐃᓕᓴᕈᑎᒃᑯᑦ ᑲᑎᒪᓂᖏᒍᑦ. 68 ᐃᓚᐅᖃᑕᐅᔪᑦ 

ᑎᒥᖏᑦ ᐅᐸᒍᑎᓚᐅᖅᑐᓐ 16-ᖑᔪᓂᒃ ᐱᖃᑕᐅᑎᑦᑎᓂᕐᒧᑦ ᒪᑐᐃᖅᑕᐅᔪᓄᒃ. ᑎᑎᖅᑲᑦ ᐃᑭᐊᖅᑭᕕᒃᑯᓪᓗ ᑎᑎᕋᕝᕖᑦ 

ᑕᕝᕙᓂ ᐃᓚᐅᖃᑕᐅᓂᓖᑦ. ᑐᓴᖅᑕᐅᔪᓐ ᑕᕝᕘᓇ ᐃᓚᐅᖃᑕᐅᔪᑦ ᐱᖃᑕᐅᓂᖏᒍᑦ ᐃᓚᔭᐅᓚᐅᖅᑐᑦ ᑖᔅᓱᒧᖓ ᐱᒋᐊᕐᖓᐅᑦ 

IMP-ᒧᑦ. 

• ᒫᔾᔨ 2024 ᓄᓇᓕᖕᓂᑦ ᑐᓴᕋᓱᐊᓐᓂᕗᑦ: ᐸᕐᓇᐃᔨᑦ ᑲᑎᒪᔨᕋᓛᖏᑦ ᓇᕈᓇᓚᐅᖅᑐᑦ ᓄᓇᓕᖕᓄᑦ ᐊᒃᑐᐊᓂᖃᖅᑐᑦ ᑖᔅᓱᒧᖓ 

ᑕᓪᓗᕈᑎᐅᑉ ᐃᒪᖓᑕ NMCA ᐅᓂᒃᑳᕆᓪᓗᒍ ᐱᒋᐊᕐᖓᐅᑦ IMP ᐊᒻᒪᓗ ᑲᒪᒋᓇᓱᒃᖢᒍ ᓄᓇᓕᐆᑉ ᐃᓱᒫᓘᑎᖏᑦ ᑖᒃᑯᐊᓗ 

ᓯᕗᓪᓕᐅᖁᔭᖏᑦ ᓈᒻᒪᒋᔭᖏᒍᑦ ᑐᓴᖅᑕᐅᖁᓪᓗᒋᑦ. ᑲᑎᒪᖃᑎᒋᔭᐅᓪᓗᑎᒃ ᕼᐋᒪᓚᒃᑯᑦ ᑲᑎᒪᔨᖏᑦ, ᐊᖑᓇᓱᒃᑎᓐ ᑎᒥᖏᑦ, 

ᓄᓇᓖᑦ ᐃᓄᐃᑦ ᓄᓇᓕᕆᔨᖁᑎᖏᑕ ᑎᒥᖏᑦ, ᐊᒻᒪ ᓇᐅᑦᑎᖅᓱᖅᑏᑦ (ᐃᓄᐃᑦ ᐸᖅᑭᔨᖏᑦ) ᐅᓪᓗᑦ ᒪᕐᕉᒃ ᐃᓗᐊᒍᑦ ᐊᑐᓂ 

ᓄᓇᓕᐅᔪᓂᒃ. ᒪᑐᐃᖓᔪᑦ ᑲᑎᒪᑎᑦᑎᓃᑦ ᓄᓇᓕᓕᒫᓂᒃ ᓴᖅᑭᑕᐅᒋᓪᓗᑎᒃ. ᑲᑎᖢᒋᑦ 103 ᐃᓄᐃᑦ ᐅᐸᒃᖢᑎᒃ ᑖᒃᑯᓄᖓ 

ᑲᑎᒪᓂᐅᔪᓄᑦ. ᑐᓴᕋᓱᐊᕐᓂᖃᖅᑎᓪᓗᒋᑦ, ᑖᒃᑯᐊ ᐸᕐᓇᐃᔨᑦ ᑲᑎᒪᔨᕋᓛᖏᑦ ᑐᓂᔭᐅᒋᓪᓗᑎᒃ ᖄᒃᑲᓐᓂᐊᒍᑦ ᑐᑭᓯᔾᔪᑎᒃᓴᓂᒃ 

ᐊᓐᓂᕈᓲᑕᐅᔪᓂᒃ ᓴᐳᒻᒥᖁᔭᑦ ᑕᓪᓗᕈᑎᐅᑉ ᐃᒪᖓᑕ NMCA (ᓲᕐᓗ, ᐃᓱᒫᓘᑎᓐ ᐅᒥᐊᕐᔪᐊᕋᓛᓄᑦ, ᐳᓚᕋᑎᓄᑦ ᐅᒥᐊᕐᔪᐊᑦ 

ᐱᓕᕆᖃᑦᑕᓐᓂᖏᑦ ᐊᒃᑐᐃᓂᖃᓐᓂᖏᓪᓗ, ᐃᓱᒫᓘᑕᐅᔪᑦ ᐊᒥᓲᓂᖏᓄᑦ ᑭᒃᑯᓕᒫᑦ ᐅᓗᕆᐊᓇᔾᔭᐃᒃᑯᑎᖏᓄᑦ ᒪᓕᒋᐊᖏᑦ 

ᐅᕝᕙᓘᓐᓃᑦ ᐊᕙᑎᐊᓂᒃ ᐱᕐᕈᒃᑐᓄᑦ). ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᓚᐅᖅᑐᓐ ᑐᑭᓯᐅᒪᔾᔪᑎᓂᒃ ᑖᒃᑯᓂᖓ ᐋᖅᑭᒐᓱᒃᖢᒋᑦ 

ᑕᑯᒃᓴᕈᕋᓱᒃᑕᖏᑦ ᑎᑭᓐᓇᓱᐊᕈᒪᔭᓪᓗ ᐊᒻᒪᓗ ᓄᓇᙳᐊᒃᑯᑦ ᑭᒡᓕᓯᓂᐊᕈᑎᑦ ᐃᓗᐊᓃᑦᑐᓐ ᓯᕗᕐᖓᐅᑎᐅᑉ IMP. ᐸᕐᓇᐃᔨᑦ 

ᑲᑎᒪᔨᕋᓛᖏᑦ ᐱᓚᐅᕆᕗᑦ ᐅᖃᓯᐅᒃᓴᓂᒃ ᐱᐅᓯᒋᐊᕆᔪᑦ ᑕᐅᑐᙳᐊᕆᔭᒧᑦ ᐅᖃᖅᓯᒪᓂᖓᓄᑦ. 

 

• ᓄᕕᐱᕆ 2024 - ᔮᓄᐊᕆ 2025 ᓄᓇᓕᖕᓂᑦ ᑐᓴᕋᓱᐊᓐᓂᕗᑦ: ᑭᒡᒐᖅᑐᐃᔩᑦ ᐸᕐᓇᐃᔨᑦ ᑲᑎᒪᔨᕋᓛᖏᓂᑦ ᓇᕈᓚᐅᕆᕗᑦ 

ᑕᓪᓗᒪᓄᑦ ᓄᓇᓕᐅᔪᓄᑦ ᐊᒃᑐᐊᓂᖃᖅᑐᑦ ᑖᔅᓱᒧᖓ ᑕᓪᓗᕈᑎᐅᑉ ᐃᒪᖓᑕ NMCA ᓱᓕᒐᓗᐊᕐᒪᖔᑕ ᓄᑖᕈᖅᑕᐅᓯᒪᔪᑦ 

ᑕᕝᕙᓂ ᐱᒋᐊᕐᖓᐅᑦ IMP-ᒥᑦ, ᓴᖅᑭᓯᒪᔪᖅ ᑕᐃᑲᓂ ᒫᔾᔨᒥᑦ ᓄᓇᓕᖕᓂᑦ ᑐᓴᕋᓱᐊᓐᓂᑦᑎᒍᑦ. ᐅᓐᓄᐊᒃᑯᑦ ᑲᑎᒪᓃᑦ 

ᐊᑐᖅᖢᒋᑦ ᕼᐋᒻᒪᓚᑦ ᑲᑎᒪᔨᖏᓄᑦ, ᐊᖑᓇᓱᒃᑐᓕᕆᔨᑦ ᑎᒥᖏᓄᑦ, ᐊᒻᒪᓗᑦᑕᐅᖅ ᓇᐅᑦᑎᖅᓱᖅᑏᑦ ᐱᓕᕆᔨᖏᓄᑦ. ᐅᓂᒃᑳᑦ 

ᐅᖃᐅᓯᐅᕙᒃᖢᑎᒃ ᐃᓄᒃᑎᑐᑦ ᑐᓵᔨᖃᖅᖢᑎᒃ ᖃᓪᓗᓈᑎᑑᖅᐸᓪᓕᐊᔪᒥᒃ. 51 ᐃᓄᐃᑦ ᑲᑎᒪᔭᖅᑐᓚᐅᖅᑐᑦ ᑕᕝᕙᓂ. 

ᓄᓇᓖᑦ ᐃᓄᖏᑦ ᐊᐱᖅᑯᑎᖃᖃᑦᑕᖅᖢᑎᒃ ᐅᖃᐅᓯᒃᓴᓂᒡᓗ ᑭᓯᐊᓂ ᑲᑎᓕᒫᖅᖢᒋᑦ ᓈᒻᒪᒃᓴᕐᓂᖅᓴᐅᓚᐅᖅᑐᑦ ᑎᑎᕋᖅᑕᓄᑦ 



 

ᐃᓗᐊᓂ ᐱᒋᐊᕐᖓᐅᑦ IMP ᐃᓗᐊᓄᑦ, ᓅᑦᑎᔪᓐᓇᖅᓯᓪᓗᑎᒃ ᐸᕐᓇᐃᔨᑦ ᑲᑎᒪᔨᕋᓛᖏᓂᑦ ᑭᒃᑯᓕᒫᓄᑦ ᐊᒻᒪ ᐃᓚᐅᖃᑕᐅᔪᑦ 

ᑎᒥᑦ ᑐᓴᕆᐊᕈᑎᖏᓄᑦ. 

 

• 2025 ᑭᒃᑯᓕᒫᓂᒃ ᐃᓚᐅᑎᑦᑎᓂᕗᑦ: ᐱᖃᑕᐅᑎᑦᑎᓃᑦ ᑲᑎᒪᓂᖏᑦ ᐃᑭᐊᖅᑭᕕᒃᑰᖓᓪᓗᑎᒃ ᐊᑯᓐᓂᐊᓂᑦ ᔫᓂ 23 ᑎᑭᖢᒍ 

ᔪᓚᐄ 21. ᐱᒋᐊᕐᖓᐅᑦ IMP ᓴᖅᑭᔮᖅᑎᓴᑕᐅᓪᓗᓂ ᐃᓄᒃᑎᑐᑦ, ᖃᓪᓗᓈᑎᑐᑦ, ᐊᒻᒪ ᐅᐃᕖᑎᑐᑦ ᐃᑭᐊᖅᑭᕕᐊᒍᑦ ᐅᕙᓂ 

parks.canada.ca. ᐊᑐᐃᓐᓇᐅᑎᑕᐅᓪᓗᑎᒃ ᐃᑭᐊᖅᑭᕕᒃᖁᑦ Facebook (@ParksCanadaNunavut, @ParksCanada, 

@QikiqtaniInuit @GovofNunavut), X (@ParksCanNunavut), ᑕᕝᕙᓂᓗ ᓴᓇᐅᒪᔭᑦᑎᒍᑦ ᑐᑦᑕᕝᕕᕗᑦ ᐃᑭᐊᖅᑭᕕᒻᒥ. 

ᐱᒋᐊᕐᖓᐅᑦ IMP ᑕᑯᒋᐊᖅᑕᐅᓚᐅᖅᑐᖅ 258 ᖃᓪᓗᓈᑎᑐᑦ ᐊᒻᒪᓗ 25 ᐃᓄᒃᑎᑑᖓᔪᒥ. ᑭᒃᑯᓕᒫᖑᔪᑦ ᑐᙵᓴᖅᖢᒋᑦ 

ᑎᑎᕋᖁᓪᓗᒋᑦ ᐃᓱᒪᓕᐊᒥᓂᒃ ᐃᑭᐊᖅᑭᕕᐅᑉ ᑎᑎᕋᕝᕕᖏᒍᑦ. ᐊᑕᐅᓯᑐᐊᖅ ᐅᖃᐅᓯᒃᓴᖅ ᓴᖅᑭᑕᐅᓪᓗᓂ. ᐋᖅᑭᒋᐊᖁᔨᔪᒥᒃ 

ᑐᓂᔭᐅᓚᐅᖏᑦᑐᒍᑦ ᑭᒃᑯᓕᒫᑦ ᑲᓇᑕᒥ ᐱᖃᑕᐅᑎᑕᐅᓂᕆᔭᖏᒍᑦ.  

 

• 2025 ᐱᖃᖃᑕᐅᕗᑦ ᐃᓚᐅᑎᑕᐅᓂᖏᑦ: ᐊᑯᓐᓂᐊᑕ ᒪᐃ 22 ᑎᑭᖢᒍ ᐋᒡᒐᓯ 1, 78 ᐃᓚᐅᖃᑕᐅᔪᑦ ᑲᑐᔾᔨᔨᑦ 

ᐱᖃᑕᐅᓪᓗᑎᒃ. ᐊᑐᓂ ᓇᓕᖅᑲᖏᓂᒃ ᑐᓂᔭᐅᓪᓗᑎᒃ IMP. ᑲᑎᒪᖃᑎᒋᔭᐅᓪᓗᑎᒃ ᑭᒡᒐᖅᑐᐃᔨᖏᑦ ᐊᑐᓂ ᐅᔭᕋᖕᓂᐊᖅᑏᓐ, 

ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑏᓐ, ᐳᓚᕋᑎᑦ ᐅᒥᐊᕐᔪᐊᒃᑯᑦ, ᐳᓚᕋᑦᑐᓕᕆᔨᑦ ᓄᓇᓕᓐᓂ, ᐊᒻᒪᓗ ᐃᖃᓗᒐᓱᒃᑏᑦ ᑮᓇᐅᔭᓕᐅᓲᑦ. 

ᑭᖑᓕᐊᒍᑦ ᑲᑎᒪᖃᑎᒋᔭᐅᒋᓪᓗᑎᒃ ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ ᐊᐅᓪᓛᖅᑐᓕᕆᔨᑦ ᐅᒥᐊᕐᔪᐊᖃᖅᑎᖏᑦ 

ᐊᒻᒪᓗ ᓄᓘᔮᑉ ᓴᕕᕋᔭᒃᓴᓕᕆᔨᖏᑦ ᐹᕖᓐᓛᓐᑦ. ᒐᕙᒪᐅᓇᑎᒃ ᑎᒥᐅᔪᑦ ᐊᒻᒪᓗ ᐃᓕᓐᓂᐊᖅᓯᒪᔪᕐᔪᐊᑦ ᒪᑐᐃᖓᕝᕕᐅᒋᓪᓗᑎᒃ 

ᐅᖃᐅᓯᒃᓴᒥᓂᒃ ᓴᖅᑮᕕᒃᓴᓂᒃ ᑎᑎᖅᑲᑎᒍᑦ. ᑲᑎᓕᒫᖅᖢᒋᑦ 125 ᐅᖃᐅᓯᒃᓴᑦ ᐱᔭᐅᓪᓗᑎᒃ ᑕᒪᐃᓐᓂᒃ ᐃᓚᐅᖃᑕᐅᔪᓂᑦ. 

ᑭᖑᓂᐊᒍᑦ ᐃᓚᐅᖃᑕᐅᔪᑦ ᐱᖃᑕᐅᓂᖏᓄᑦ, ᐸᕐᓇᐃᔨᑦ ᑲᑎᒪᔨᕋᓛᖏᑦ ᐊᑐᓕᖁᔨᓪᓗᑎᒃ ᒥᑭᑦᑑᑎᓂᒃ ᐊᓯᔾᔨᐅᑎᒃᓴᓂᒃ 

ᑖᔅᓱᒧᖓ ᐸᕐᓈᖑᔪᒧᑦ IMP. 

 

• 2025 ᓄᓇᓕᖕᓂᑦ ᖃᐅᔨᒋᐊᕈᑎᕗᑦ: ᓯᕗᓂᐊᒍᑦ ᐸᐃᑉᐹᑎᒍᑦ ᐅᐃᒍᓯᓚᐅᖅᑎᓐᓇᒋᑦ ᐊᓯᔾᔨᕈᑎᒃᓴᓂᒃ ᑕᕝᕗᖓ ᐱᒋᐊᕐᖓᐅᑦ 

IMP-ᒧᑦ, ᐸᕐᓇᐃᔨᑦ ᑲᑎᒪᔨᕋᓛᖏᑦ ᖃᐅᔨᒋᐊᓚᐅᖅᑐᓐ ᐊᑐᓂ ᑕᓪᓕᒪᑦ ᓄᓇᓕᐅᔪᓂᒃ ᐊᒃᑐᐊᓂᓖᑦ ᑕᓪᓗᕈᑎᐅᑉ ᐃᒪᖓᑕ 

NMCA. ᕼᐋᒻᒪᓚᑦ ᑲᑎᒪᔨᖏᑦ ᐊᖑᓇᓱᒃᑎᓪᓗ ᑎᒥᖁᑎᖏᑦ ᐊᑐᓂ ᓄᓇᓕᓐᓂ ᑎᑎᖅᑲᒥᒃ ᓇᒃᓯᐅᔾᔭᐅᓪᓗᑎᒃ ᐅᓂᒃᑳᓖᑦ 

ᐊᓯᔾᔨᖅᑕᐅᓇᓱᒃᑐᓂᒃ ᑎᑎᕋᖅᓯᒪᔪᓄᑦ. ᒪᑐᐃᖓᕝᕕᐅᒋᓪᓗᑎᒃ ᑲᑎᒪᖃᑎᖃᕈᒪᒍᑎᒃ ᐅᖃᐅᓯᖃᕈᒪᒍᑎᒃ ᐊᓯᔾᔨᕈᒪᔭᐅᔪᓂᒃ 

ᑖᑯᓐᓄᖓ ᐸᕐᓇᐃᔨᑦ ᑲᑎᒪᔨᕋᓛᖏᓄᑦ, ᐊᐱᖅᑯᑎᖃᕈᑎᒃ, ᐊᒻᒪᓗ ᑲᑭᐊᒃᓯᒋᐊᖁᔨᒍᑎᒃ ᐋᖅᑭᒋᐊᖅᑕᐅᔪᓂᒃ. ᓄᓇᓖᑦ 

ᓴᖅᑮᓚᐅᖏᑦᑐᑦ ᐃᓱᒫᓘᑎᓂᒃ ᐊᓯᔾᔨᖅᑕᐅᔪᒪᔪᓂᒃ. ᑕᐃᒪᐃᓐᓂᖓᓄᑦ, ᑖᒃᑯᐊ ᐊᓯᔾᔨᐅᑎᔪᒃᓴᑦ ᐅᐃᒍᔭᐅᓪᓗᑎᒃ ᑖᔅᓱᒧᖓ. 

 

ᐊᑐᓕᖁᔭᕗᑦ 

ᐸᕐᓇᐃᔨᑦ ᑲᑎᒪᔨᕋᓛᖏᑦ ᓂᕆᐅᒋᔭᖃᖅᑐᓐ ᑭᖑᓪᓕᖅᐹᖑᔪᒥᒃ IMP ᑎᑎᕋᖅᓯᒪᔪᒥᒃ ᑐᓂᔭᒃᓴᐅᓂᐊᖅᑐᖅ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓄᑦ ᐊᖏᖅᑕᐅᔪᒃᓴᐅᔪᓂᒃ ᐃᒻᒪᖄ ᔫᓂ 2026 ᑲᑎᒪᓂᖓᒍᑦ, ᑭᖑᓂᐊᑕ ᒐᕙᒪᐃᑦ ᑎᒦᓪᓗ ᓈᒻᒪᒃᓴᓐᓂᖏᑦ ᐱᔭᐅᒍᑎᒃ. 

ᓯᕗᓂᐊᒍᑦ ᑐᓂᔭᐅᓚᐅᖅᑎᓐᓇᒍ ᑭᖑᓪᓕᖅᐹᖅ IMP ᑲᑎᒪᔨᖏᓄᑦ NWMB ᐊᖏᖅᑕᐅᔪᒃᓴᒧᑦ ᒪᐃ ᑕᖅᑭᖓᓂ, ᐸᕐᓇᐃᔨᑦ 

ᑲᑎᒪᔨᕋᓛᖏᑦ ᐊᑐᓕᖁᔨᓯᒪᕗᑦ ᑲᑎᒪᖃᑎᖃᕈᒪᓪᓗᑎᒃ ᐃᖅᑲᓇᐃᔭᖅᑎᖏᓐᓂᒃ NWMB-ᑯᑦ ᐅᓂᒃᑳᕆᔭᐅᓗᓂ ᑭᓲᓂᖓ 

ᐸᕐᓈᖑᔪᖅ IMP ᑭᐅᔭᐅᑲᑕᒡᓗᑎᓪᓗ ᐊᐱᖅᑯᑎᒋᔭᖏᑦ ᓯᕗᓂᐊᑕ ᐊᖏᖅᑕᐅᓂᒃᓵᑕ. 

ᐸᕐᓇᒃᑕᐅᔪᖅ ᐅᑯᓄᖓ: 

ᑕᓪᓗᕈᑎᐅᑉ ᐃᒪᖓᑕ NMCA IMP ᐸᕐᓇᐃᔨᑦ ᑲᑎᒪᔨᕋᓛᖏᑦ 

ᓗᐊᕋᓐᑦ ᔪᓇᐆᑦ, ᑲᓇᑕᐅᑉ ᒐᕙᒪᑐᖃᒃᑯᖏᑦ (ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ) 867-222-1102 laurent.jonart@pc.gc.ca  

ᒥᔅᓯᐅᓪ ᓕᐸᓛᓐᒃ-ᕼᐊᕙᐅᑦ, ᓄᓇᕘᑉ ᒐᕙᒪᖏᑦ 867-975-7700 mleblanc-havard1@gov.nu.ca  

ᔪᕚᓐ ᓯᒥᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ jsimic@qia.ca   

ᔭᔅᑎᓐ ᐳᓗ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ jfbuller@dryasconsulting.ca  

 

ᐅᓪᓗᖓ: ᔮᓄᐊᕆ 16, 2026 

